
 
 

ATUISUMUT PAASISSUTISSIISSUT NAKORSAATIT PUUANNUT 

ILANNGUSSAQ 

 

Mucolysin® imermut aatsittassat 200 mg 

Acetylcystein 

 

 

Paasissutissiissut una pingaarutilinnik imalik peqqissaartumik atuaruk. 

Paasissutissiissummi nakorsamit, nakorsaatilerisumit peqqinnissakkulluunniit sullissisumit allamit   

nassuiaatigineqartut tamatigut maleqqissaarlugit nakorsaat atortaruk. 

 Paasissutissiissut kingorna atorfissaqartilersinnaagakku toqqussavat. 

 Allanik apeqqutissaqaruit nakorsaatilerisumut apeqqutilliigit. 

 Kingunerluuteqaleruit, ajornerulerpata matumaniluunniit allassimanngitsunik kingunerluuteqaleruit nakorsaq 

nakorsaatilerisorluunniit attavigiuk (imm 4 takuuk). 

 Iluaqutaanngippat ajornerulersitsippalluunniit nakorsamut attaveqarit.  

 

Nakorsaatinut ilanngullugu paasissutissiissut nutarterlaaq nittartakkami www.indlaegsseddel.dk  -mi  

atuarneqarsinnaavoq.  

 

Paasissutissiissutip imai 
1. Sunniutaat atorneqarfissaallu 

2. Atulersinnagit ilisimasassat 

3. Atorneqarnissaat 

4. Kingunerluutit 

5. Sumiitinnissaat 

6. Paasissutissat allat 

 

1. Sunniutaat atorneqarfissaallu 
Mucolysin puanni nuammik ninngusuumik palanngartitsisarpoq. 

  Ajornerulissaguit pitsaanerulinngikkuilluunniit nakorsaq attavigiuk. 

Nakorsap Mucolysin allamut nakorsaasiuppagu nakorsap peqqussutaa tamatigut malissavat.  

 

2. Mucolysin nakorsaasiutsinnagu ilisimasassat 

        Mucolysin nakorsaatigissanngilat  

- Acetylcystein akuisalunniit arlaat saperukku (imm. 6-imi taaneqartuit). 
- Qanittukkut aattalimmik qiseqaruit. 

Nakorsap innersuussutiginngisaanik Mucolysin meeqqanut tallimat inorlugit ukiulinnut atorneqassanngilaq. 

 

Mianersoqqussutit 
- astmaqaruit siornatigulluunniit anernikilliorsimaguit (puaat sulluaraanik eqikkartoorsimagut). 

- aqajaqqup ameraasaagut ikeqaruit imal. ikeqarnikuuguit. 

- histamin-imut immikkut malussarissuuguit 

Maluginiagassat: 

Mucolysin navianaatilimmik ammikkut aniorninititsisinnaavoq. Ammikkut ameraasakkullu allannguuteqaruit nakorsaq 

attavigissavat nakorsaallu atorunnaarlugu. 

 

 

 

 

 

 

 

http://www.indlaegsseddel.dk/


Saniatigut allanik nakorsaatitoruit 
Allanik nakorsaatitugaqaruit qanittukkulluunniit nakorsaatitorsimaguit nakorsaq nakorsaatilerisorluunniit tamatigut 

ilisimatissavat.  

Nakorsaq oqaluuguk: 

-antibiotikamik nakorsaateqaruit. Nakorsaatit taakku minnerpaamik nal. ak. marlunnik akunnilerlugit atortariaapput 

- queruersaatitoruit 

- nitroglycerin (glycerylnitrat) nakorsaatigigukku 

 

Mucolysin nerisanut imikkanullu akuliullugu 

Mucolysin nerisanut imikkannullu akuliullugu iisinnaavat tamannali pisariaqanngilaq. 

 

Naartuneq milutsitsinerlu 

Naartuguit, milutsitsiguilluunniit, naartusoriguit imal. naartulernissat pilersaarutigigukku nakorsaat atulersinnagu nakorsaq 

nakorsaatilerisulluunniit siunersiussavat. Naartunerup milutitsinerulluunniit nalaani nakorsaatip atornissaa innersuussutaanngilaq. 

Nakorsaq oqaluuguk. 

 

Angallannikkut-suliffimmilu isumannaallisaaneq 

Mucolysin suliffiup isumannaatsuunissaanut aqqusinermilu isumannaatsumik angalanissamut sunniuteqanngilaq.  
 

Mucolysin akuilu allat pillugit paasissutissat pingaarutillit  

Mucolysin natrium-imik akoqarpoq. Nakorsaat seqqannermi ataatsimi natrium-imik 99 mg-imik akoqarpoq. Tarajukitsunik 

nereqqusaaguit tamanna eqqarsaatigissavat. 
 

Mucolysin immuup sukkuanik lactose-mik naatitallu sukkuannik sorbitol-imik akoqarpoq  

Sukkut arlaannik sapigaqarninnik nakorsap oqaluttuussimappatit nakorsaat atulersinnagu nakorsaq attavigiuk.   
 

3. Mucolysin ima atorneqassaaq  

 

Nakorsaat matumani nassuiaataasut imal. nakorsap, nakorsaatilerisulluunniit maleruaqqusaa maleqqissaarlugu atussavat 

Nalornissuteqaruit nakorsaq nakorsaatilerisulluunniit aperikkit. 

Annertussusiliuttagaq nalinginnaasoq 

 

Inersimasut: iisartagaq imermut aatsitassaq ataaseq (200 mg) ullormut pingasoriarlugu. 

 

Meeqqat tallimmeereersimasut: iisartagaq imermut aatsitassaq ataaseq (200 mg) ullormut marloriarlugu. 

Mucolysin meeqqanut tallimat inorlugit ukiulinnut atussanngilat. 

 

Atornissaannut ilitsersuut 

Iisartagaq immiartorfik qiteqqullugu imermik immerlugu aatsissavat. Nakorsartinnerup aallatinnerani nuak palanngarpat 

sininniarnermut akornusersuutaasumik quersorfiulersarmat Mucolysin unnukkut kingusissukkut atussanngilat.  

 

Mucolysin ingasaassimagukku  

Mucolysin matumani innersuussutaasumut nakorsalluunniit annertussusiliussaanut sanilliullugu ingasaasimagukku 

peqqiilliortutullu misigisimaguit nakorsaq, ajoqusersimasunut nakorsiartarfik nakorsaatilerisorluunniit attavigiuk.  

Ingasaassinermut ersiutaasarput meriannguneq meriarnerlu. 

 

Mucolysin puigorsimagukku  
Mucolysin puigorsimagukku marloriaataannik atuinngisaannarit.  

 

Mucolysin taamaatikkukku 

Nalornissuteqaruit nakorsaq nakorsaatilerisorluunniit aperiuk 

 

 

 

 

 

 



4. Kingunerluutit 

 

Mucolysin nakorsaatitut allatulli kingunerluuteqarput inuilli tamarmik  

kingunerluuteqartitsisanngillat. 

 

Kingunerluutit navianaatillit 

Kingunerluutit qaqutigoortut: Nakorsaatitortut 1.000-it akornanni ataatsip pallittunit misigineqartartut:  

 anernikilliorneq. Nakorsaq ajoqusersimasunulluunniit nakorsiartarfik attavigigasuaruk. Pisariaqarpat 

ambulancimut sianerit 

 

Kingunerluutit qaqutigooqisut: nakorsaatitortut 10.000-it akornanni ataatsip inortunit misigineqartartut:  

 Sapigaqarneq pissutaalluni tassanngaannaq aniorneqalerneq anernikilliulerneq ilisimajunnaarnerlu (anafylaktisk shock)  

(minutsit nalunaaquttallu akunnerisa arlalialuit iluanni). Ulorianaateqarsinnaammat ambulancimut sianerit. 

 

Kingunerluutit navianaateqanngitsut 

Kingunerluutit nalinginnaanngitsut: Nakorsaatitortut 100-it akornanni ataatsip pallittunit misigineqartartut:  

• Qanikkut aseruuttoorneq, nasserineq, timminneq, meriarneq, iggissakkut qasilisitsineq merianngunerlu. 

• Niaqorlunneq kissarneqarnerlu. 

• Sapigaqarnermut ersiuteqarneq (ammikkut aniornininneq qattusuunillu pullattoqalernera, ungillerineq, sapigaqarnikkut 

qattusuunik aniornininneq, anernikilliorneq, tillerit akulikillinerat aallu taqqanut naqitsinerata qaffannera). 

Navianaateqalersinnaavoq. Nakorsaq oqaluuguk. Kiinnat, siguutit oqqallu pullalerpata ulorianaateqarsinnaammat 

ambulancimut sianerit. 

• Siutinik siorsutitsineq (tinnitus). 

 

Kingunerluutinik nalunaarutiginninneq 

Kingunerluutinik malussaruit, nakorsaq nakorsaatilerisorluunniit oqaluuttariaqarpat. Tamanna aamma kingunerluutinut 

matumani taaneqanngitsunut atuuppoq. Illit ilaquttatilluunniit kingunerluutit pillugit ataani pasissutissat aqqutigalugit 

toqqaannartumik Lægemiddelstyrelsimut nalunaarutigisinnaavasi.  

Lægemiddelstyrelsen  

Axel Heides Gade 1  

DK-2300 Købenahvn S. 

Nittartagaq: www.meldenbivirkning.dk  

E-mail: dkma@dkma.dk 

Kingunerluutinik nalunaaruteqarnikkut nakorsaatip isumannaassusaanut paasissutissanik  

annertunerusunik pissarsinissamut ikiuutissaatit. 

 

5. Sumiitinnissaat 

 Meeqqat inorsillugit inissinneqassapput 

 Mucolysin-it isuguttarunik atorsinnaajunnaassammata matulluarlugu puuaniitiinnaruk. 

 Atorneqarfissaanut killiliussaq puuani allassimasoq (EXP) qaammat naareersimappat Mucolysin atorneqassanngilaq.  

 Nakorsaatitukkavit sinnerisa qanoq pinissaat pillugu nakorsaatilerisoq aperiuk. Avatangiisit 

illersorniarlugit nakorsaatit sinnerinik kuuffimmut, anartarfimmut eqqaavimmulluunniit igitseqinak.  

 

6. Annertussutsit paasissutissallu allat 

        Mucolysin imermut aatsitassat (200 mg) akui: 
   Nakorsaatitaa: Acetylcystein 200 mg. 

Akui allat: vandfri citronsyre, vandfri natriumhydrogencarbonat, natriumcarbonat vandfri, mannitol (E421), vandfri 

lactose saccharinnatrium (E 954), natriumcyclamat (E 952), natriumcitrat. Mamassusaa ( citronaroma): Sorbitol (E420), 

mannitol (E421), gluconolacton, vandfri colloid silica og citrus olier. 

Isikkui imartussusaallu 
 

Isikkui 

Mucolysin ammalortuuvoq qaqortoq imermut aatsitassaq manissumik qaalik 
 

Imartussusaat 

Plastikkip ulamertup takisuup imarisinnaasai imermut aatsitassat: 15, 20, 25, 50 imal. 100-it. 

Annertussutsilli tamakkerlutik pissarsiassaanersut apeqqutaassaaq  

 

Nioqquteqarnissamut akuersissutilik tunisassiortorlu: 
Sandoz A/S,  

Edvard Thomsens Vej 14,  

2300 København S, Danmark. 

 

 

Paasissutissiissut kingullermik nutarterneqarpoq juuni 2016 


